
КОМИ РЕСПУБЛИКАЛӦН ОЛАНПАС

Коми Республикаын ӧтйӧза контроль нуӧдан 
[bookmark: __UnoMark__272_1807988848]торъя юалӧмъяс йылысь

Примитӧма Коми Республикаса 
Каналан Сӧветӧн 	          2017 вося урасьӧм тӧлысь 16 лунӧ


1 статья.  Тайӧ Оланпаслӧн ладмӧдантор
Тайӧ Оланпасыс “Россия Федерацияын ӧтйӧза контроль нуӧдан подувъяс йылысь” Федеральнӧй оланпас серти (водзӧ - Федеральнӧй оланпас) ладмӧдӧ Коми Республикаын ӧтйӧза контроль нуӧдан торъя юалӧмъяс.

2 статья. Ӧтйӧза контроль нуӧдан инӧда подув

Коми Республикаын ӧтйӧза контроль нуӧдӧмыс подуласьӧ Россия Федерацияса Оланподув, Федеральнӧй оланпас, мукӧд федеральнӧй оланпас, а сідзжӧ на серти примитӧм Россия Федерацияса мукӧд нормативнӧй инӧда акт, Коми Республикаса Оланподув, тайӧ Оланпас,  Коми Республикаса мукӧд нормативнӧй инӧда акт, муниципальнӧй нормативнӧй инӧда актъяс вылӧ.

3 статья.  Тайӧ Оланпасын вӧдитчан шӧр кыввежӧртасъяс

Тайӧ Оланпасын вӧдитчан шӧр терминъясӧн да кыввежӧртасъясӧн вӧдитчӧны сійӧ жӧ вежӧртасын, кутшӧмӧн и Федеральнӧй оланпасын.

4 статья. Ӧтйӧза контроль нуӧдысь субъектъяс
1. Коми Республикаын ӧтйӧза контроль нуӧдысь субъектъясӧн лоӧны: 
1) Коми Республикаса Ӧтйӧза палата; 
2) муниципальнӧй юкӧнъясса Ӧтйӧза палатаяс (сӧветъяс);
3) Коми Республикаса Каналан Сӧвет да Коми Республикаса олӧмӧ пӧртысь органъяс бердын ӧтйӧза сӧветъяс.
2. Коми Республикаса Ӧтйӧза палата нуӧдӧ ӧтйӧза контрольсӧ “Коми Республикаса Ӧтйӧза палата йылысь” Коми Республикаса Оланпасӧн урчитӧм пӧрадокын.
3. Муниципальнӧй юкӧнъясса Ӧтйӧза палатаяс (сӧветъяс) нуӧдӧны ӧтйӧза контрольсӧ индӧм Ӧтйӧза палатаяс (сӧветъяс) йылысь муниципальнӧй нормативнӧй инӧда актъясӧн урчитӧм пӧрадокын.
4. Коми Республикаса Каналан Сӧвет да Коми Республикаса олӧмӧ пӧртысь власьт органъяс бердын ӧтйӧза сӧветъяс вӧчӧны консультативнӧй да сӧвещательнӧй удж да участвуйтӧны ӧтйӧза контроль нуӧдӧмын Федеральнӧй оланпасӧн, мукӧд федеральнӧй оланпасӧн да Россия Федерацияса мукӧд нормативнӧй инӧда актӧн, тайӧ Оланпасӧн да  Коми Республикаса мукӧд нормативнӧй инӧда актӧн, ӧтйӧза сӧветъяс йылысь положениеясӧн урчитӧм пӧрадокын да формаясын.
	 Коми Республикаса Каналан Сӧвет бердын Ӧтйӧза сӧветӧс котыртан пӧрадоксӧ индӧ Коми Республикаса Каналан Сӧвет,  Коми Республикаса олӧмӧ пӧртысь органъяс бердын ӧтйӧза сӧветъясӧс котыртан пӧрадоксӧ –  Коми Республикаса Веськӧдлан котыр.
5. Россия Федерацияса оланпастэчасӧн урчитӧм случайясын да пӧрадокын ӧтйӧза контроль нуӧдӧм могысь вермасны котыртны:
1) ӧтйӧза видзӧдан комиссияяс;
2) ӧтйӧза инспекцияяс;
3) ӧтйӧза контроль нуӧдысь группаяс;
4) ӧтйӧза контроль нуӧдысь мукӧд котыртан тэчас. 
6. Коми Республикаын мырдӧн кутанінъясын мортлысь инӧдъяс могмӧдӧм бӧрся ӧтйӧза контроль нуӧдӧны ӧтйӧза видзӧдан комиссияяс, кодъяслысь могъяссӧ да удж нуӧдан пӧрадоксӧ ладмӧдӧны “Мырдӧн кутанінъясын мортлысь инӧдъяс могмӧдӧм бӧрся ӧтйӧза контроль йылысь да мырдӧн кутанінъясын йӧзлы отсалӧм йылысь” Федеральнӧй оланпасӧн.

5 статья. Ӧтйӧза инспекцияяслӧн да ӧтйӧза контроль нуӧдысь 			группаяслӧн уджмогъяс, котыртан да удж 
		нуӧдан пӧрадок

[bookmark: __DdeLink__1804_2130077896]1. Ӧтйӧза инспекцияяс да ӧтйӧза контроль нуӧдысь группаяс нуӧдӧны ӧтйӧза контроль Федеральнӧй оланпасӧн да тайӧ Оланпасӧн урчитӧм формаын да пӧрадокын. 
2.  Ӧтйӧза инспекцияясӧс да ӧтйӧза контроль нуӧдысь группаясӧс артмӧдӧны  ӧтйӧза контроль нуӧдысь субъектъяс бердын, кутшӧмъясӧс индӧма тайӧ Оланпаслӧн 4 статьяса 1 юкӧнлӧн 1 да 3 пунктъясын (водзӧ – ӧтйӧза контроль нуӧдысь субъект).
Ӧтйӧза контроль нуӧдысь группаяс вермӧны пырны ӧтйӧза инспекция тэчасӧ.
3. Ӧтйӧза инспекцияясӧс лӧсьӧдӧны ӧтйӧза йитӧдъяслӧн некымын юкӧнын ӧтйӧза контроль нуӧдӧм могысь. Ӧтйӧза контроль нуӧдысь группаясӧс лӧсьӧдӧны сы могысь, медым нуӧдны ӧтйӧза контроль ӧтйӧза йитӧдъяслӧн ӧти юкӧнын либӧ ӧтйӧза контрольлӧн ӧти юалӧм серти.
4. Ӧтйӧза инспекцияӧ, ӧтйӧза контроль нуӧдысь группаӧ пырысь лыдсӧ урчитӧ ӧтйӧза контроль нуӧдысь субъект, да сэні оз вермы лоны витысь этшаджык да дас витысь унджык морт.
Ӧтйӧза инспекцияӧс, ӧтйӧза контроль нуӧдысь группаӧс артмӧдан пӧрадоксӧ урчитӧ ӧтйӧза контроль нуӧдысь субъект тайӧ Оланпаслысь положениеяс тӧд вылын кутӧмӧн.
Ӧтйӧза инспекциялысь, ӧтйӧза контроль нуӧдысь группалысь тэчассӧ вынсьӧдӧм йылысь помшуӧм примитӧ ӧтйӧза контроль нуӧдысь субъект.
5. Ӧтйӧза инспекцияӧ либӧ ӧтйӧза контроль нуӧдысь группаӧ пырысьӧн вермӧ лоны Россия Федерацияса гражданин, кодлы тырис дас кӧкъямыс арӧс.
6. Коми Республикаса Ӧтйӧза палата бердын ӧтйӧза инспекциясӧ либӧ ӧтйӧза контроль нуӧдысь группасӧ артмӧдӧны Коми Республикаса Ӧтйӧза палатаӧ пырысьясысь, кандитатъясысь, кодъясӧс вӧзйисны абу коммерческӧй организацияяс, кодъясӧс пасйӧма Коми Республикаын федеральнӧй оланпастэчас серти да кодъяслӧн эм инӧд вӧзйыны Коми Республикаса Ӧтйӧза палатаӧ пырысьӧ кандидатӧс “Коми Республикаса Ӧтйӧза палата йылысь” Коми Республикаса Оланпас серти (водзӧ - абу коммерческӧй организацияяс), да Коми Республикаса Ӧтйӧза палаталӧн помшуӧм серти гражданаысь, кодъяслы вӧзйӧма пырны ӧтйӧза инспекцияӧ, ӧтйӧза контроль нуӧдысь группаӧ.
Ӧтйӧза контроль нуӧдысь мукӧд субъект бердын ӧтйӧза инспекцияяссӧ либӧ ӧтйӧза контроль нуӧдысь группаяссӧ артмӧдӧны ӧтйӧза контроль нуӧдысь субъектлӧн помшуӧм серти сылӧн пырысьяс лыдысь да (либӧ) ӧтйӧза инспекцияӧ, ӧтйӧза контроль нуӧдысь группаӧ гражданалы пырны вӧзйӧмӧн.
7.  Ӧтйӧза инспекция, ӧтйӧза контроль нуӧдысь группа артмӧдӧм йылысь юӧрсӧ сійӧс лӧсьӧдӧм йылысь помшуӧм примитан лунсянь дас уджалан лун чӧжӧн ӧтйӧза контроль нуӧдысь субъект йӧзӧдӧ “Ӧтуввез” юӧртан да телекоммуникация везйын аслас официальнӧй сайтын (водзӧ - официальнӧй сайт), а кор сійӧ абу - Коми Республикаса Ӧтйӧза палаталӧн  официальнӧй сайтын.
Сэк, кор артмӧдӧны ӧтйӧза инспекция, ӧтйӧза контроль нуӧдысь группа ӧтйӧза инспекцияӧ, ӧтйӧза контроль нуӧдысь группаӧ гражданалы пырны вӧзйӧмӧн, гражданалы индӧм тэчасӧ пырны вӧзйӧмсӧ йӧзӧдӧны ӧтйӧза контроль нуӧдысь субъектлӧн официальнӧй сайтын, а кор сійӧ абу – Коми Республикаса Ӧтйӧза палаталӧн официальнӧй сайтын ӧтйӧза инспекция, ӧтйӧза контроль нуӧдысь группа артмӧдӧм йылысь юӧркӧд ӧтпырйӧ.
8. Ӧтйӧза инспекция, ӧтйӧза контроль нуӧдысь группа артмӧдӧм йылысь юӧр йӧзӧдӧм бӧрын дас уджалан лун чӧжӧн абу коммерческӧй организация ыстӧ Коми Республикаса Ӧтйӧза палатаӧ Коми Республикаса Ӧтйӧза палата бердын ӧтйӧза инспекцияӧ, ӧтйӧза контроль нуӧдысь группаӧ пырысьӧ ӧти кандидат серти вӧзйӧм татшӧм документъяс содтӧмӧн:
1) Коми Республикаса Ӧтйӧза палатаӧ пырысьӧ кандидатӧс вӧзйӧм серти уджмога абу коммерческӧй организацияса коллегиальнӧй органлӧн помшуӧмысь выписка, кутшӧмӧс эскӧдӧма абу коммерческӧй организацияса юрнуӧдысьлӧн кырымпасӧн да печатьӧн, а кор абу коммерческӧй организациялӧн коллегиальнӧй органыс абу – органлӧн, кодлӧн эм инӧд петкӧдчыны тайӧ организация нимсянь оланпас серти либӧ тайӧ организациялӧн подувпуктас серти;
2) абу коммерческӧй организация пасйӧм йылысь урчитӧм пӧрадокын эскӧдӧм эскӧдангижӧд копия;
3)  Коми Республикаса Ӧтйӧза палата бердын ӧтйӧза инспекцияӧ, ӧтйӧза контроль нуӧдысь группаӧ пырӧм вылӧ кандидатлӧн гижӧмӧн сӧгласлун.
9.  Абу коммерческӧй организацияӧс петкӧдлысь, коді пырис  Коми Республикаса Ӧтйӧза палата бердын ӧтйӧза инспекцияӧ либӧ ӧтйӧза контроль нуӧдысь группаӧ, уджалӧ сійӧс вӧзйысь абу коммерческӧй организация нимсянь.
10. Граждана, кодъяс кӧсйӧны пырны ӧтйӧза инспекцияӧ либӧ ӧтйӧза контроль нуӧдысь группаӧ, ӧтйӧза инспекция, ӧтйӧза контроль нуӧдысь группа артмӧдӧм йылысь вӧзйӧм да юӧр йӧзӧдан лунсянь дас уджалан лун чӧжӧн сетӧны ӧтйӧза контроль нуӧдысь субъектлы, коді йӧзӧдіс индӧм юӧрсӧ, татшӧм кӧсйӧм йылысь гижӧда шыӧдчӧм.
11. Ӧтйӧза инспекцияӧ, ӧтйӧза контроль нуӧдысь группаӧ пырысь оз вермы нуӧдны Коми Республикаса канму власьт органъяс, Коми Республикаын меставывса асвеськӧдлан органъяс, канму да муниципальнӧй организацияяс, мукӧд орган да организация серти ӧтйӧза контроль, кодъяс федеральнӧй оланпасъяс серти збыльмӧдӧны Коми Республикаын йӧзлы восьса торъя уджмогъяс,  а сідзжӧ наӧн лэдзан актъяс да наӧн примитан помшуӧмъяс серти сэк, кор ӧтйӧза инспекцияӧ, ӧтйӧза контроль нуӧдысь группаӧ пырысьлӧн матысса рӧдвуж (верӧс (гӧтыр), бать-мам, челядь, пи (ныв) пыдди босьтысьяс, пи (ныв) пыдди босьтӧмаяс, ас вокъяс да ас чойяс, пӧль, пӧч, внукъяс) лоӧ тайӧ органса либӧ организацияса чина мортӧн.
[bookmark: __DdeLink__1450_1993227994]12. Ӧтйӧза инспекцияӧ, ӧтйӧза контроль нуӧдысь группаӧ пырысьяслы уджысь оз  мынтысьны.
13. Ӧтйӧза инспекцияяс, ӧтйӧза контроль нуӧдысь группаяс нуӧдӧны ӧтйӧза контроль федеральнӧй оланпасъясӧн урчитӧм формаясын.
Ӧтйӧза контроль збыльмӧдігӧн ӧтйӧза инспекцияяслӧн да ӧтйӧза контроль нуӧдысь группаяслӧн эмӧсь ӧтйӧза контроль нуӧдысь субъектъяслӧн инӧдъяс да кывкутана могъяс, кутшӧмъясӧс урчитӧма  Федеральнӧй оланпасӧн.
14. Ӧтйӧза инспекцияӧ либӧ ӧтйӧза контроль нуӧдысь группаӧ пырысьлысь уджмогъяс дугӧдӧм йылысь юалӧмсӧ видлалӧны лӧсялӧмӧн ӧтйӧза инспекциялӧн либӧ ӧтйӧза контроль нуӧдысь группалӧн  заседание вылын, мыйлӧн бӧртасъяс серти примитӧны сёрнигижӧдӧн оформитӧм помшуӧм.
Ӧтйӧза инспекцияӧ либӧ ӧтйӧза контроль нуӧдысь группаӧ пырысьлысь уджмогъяс дугӧдӧм вылӧ подувъяссӧ урчитӧ ӧтйӧза контроль нуӧдысь субъект. 
 Ӧтйӧза инспекциялысь либӧ ӧтйӧза контроль нуӧдысь группалысь удж дугӧдӧм йылысь помшуӧм примитӧ ӧтйӧза контроль нуӧдысь субъект.
 Ӧтйӧза инспекциялысь либӧ ӧтйӧза контроль нуӧдысь группалысь удж дугӧдӧм вылӧ подувъяссӧ урчитӧ ӧтйӧза контроль нуӧдысь субъект.

6 статья. Кывкӧрталан документъясын вӧзйӧмъяс, 				       рекомендацияяс да выводъяс серти учёт, кутшӧмъясӧс 		        дасьтӧмаӧсь ӧтйӧза контроль нуӧдан бӧртасъяс серти

1. Коми Республикаса канму власьт органъяс, Коми Республикаса канму учреждениеяс кутӧны тӧд вылын кывкӧрталан документъясын вӧзйӧмъяссӧ, рекомендацияяссӧ да выводъяссӧ, кутшӧмъясӧс дасьтӧмаӧсь ӧтйӧза контроль нуӧдан бӧртасъяс серти сэк, кор вӧзйӧмъясыс да рекомендацияясыс пырӧны лӧсялана органъяслӧн, учреждениеяслӧн компетенцияӧ да найӧс веськӧдӧма мортлысь да гражданинлысь инӧдъяс да вӧля, ӧтйӧза ӧтувъяслысь да мукӧд абу канму абу коммерческӧй организациялысь инӧдъяс да оланпас серти интересъяс дорйӧм вылӧ, а сідзжӧ сэк, кор выводъяссӧ подулалӧма да найӧ оз сувтны паныд Россия Федерацияса нормативнӧй инӧда актъяслы, Коми Республикаса нормативнӧй инӧда актъяслы.
2. Кывкӧрталан документъясын вӧзйӧмъяссӧ, рекомендацияяссӧ да выводъяссӧ тӧд вылын кутӧны Коми Республикаса канму учреждениеяслысь уджалан окталунсӧ донъялігӧн сэк, кор тайӧ вӧзйӧмъясыс, рекомендацияясыс да выводъясыс индӧны Коми Республикаса канму учреждениеясӧн мортлысь да гражданинлысь инӧдъяс да вӧля, ӧтйӧза ӧтувъяслысь да мукӧд абу коммерческӧй организациялысь инӧдъяс да оланпас серти интересъяс торкалӧм вылӧ, а сідзжӧ сэк, кор выводъяссӧ подулалӧма да найӧ оз сувтны паныд Россия Федерацияса нормативнӧй инӧда актъяслы, Коми Республикаса нормативнӧй инӧда актъяслы.

7 статья. Ӧтйӧза прӧверка котыртӧм да нуӧдӧм
1. Ӧтйӧза прӧверка котыртан да нуӧдан пӧрадоксӧ урчитӧ сійӧс котыртысь Федеральнӧй оланпас да мукӧд федеральнӧй оланпас, тайӧ Оланпас да Коми Республикаса мукӧд оланпас серти.
[bookmark: __DdeLink__317_13453434]Ӧтйӧза прӧверка котыртысьӧн лоӧ ӧтйӧза контроль нуӧдысь субъект.
2. Ӧтйӧза прӧверкасӧ нуӧдӧны ӧтйӧза прӧверка котыртысьлӧн помшуӧм серти, мый примитӧны ӧтйӧза прӧверка нуӧдны вӧзйысьлӧн шыӧдчӧм серти, кутшӧмӧс индӧма Федеральнӧй оланпаслӧн 20 статьяын.
3. Ӧтйӧза прӧверка нуӧдӧм йылысь вӧзйысьлӧн шыӧдчӧм воӧм бӧрын татшӧм прӧверка котыртысь индӧм шыӧдчӧм босьтан лунсянь дас нёль уджалан лун чӧжӧн видлалӧ шыӧдчӧмсӧ да примитӧ ӧтйӧза прӧверка нуӧдӧм йылысь либӧ нуӧдӧмын ӧткажитӧм йылысь помшуӧм.
Ӧтйӧза прӧверка нуӧдӧмын ӧткажитан подувъяссӧ урчитӧны  ӧтйӧза прӧверка котыртан да нуӧдан пӧрадокӧн, кутшӧмӧс урчитӧ ӧтйӧза прӧверка котыртысь.
Ӧтйӧза прӧверка котыртысь тайӧ юкӧнлӧн медводдза абзацын индӧм кадколастӧ юӧртӧ ӧтйӧза прӧверка нуӧдны вӧзйысьӧс примитӧм помшуӧм йылысь пошта связь, факсимильнӧй связь пыр либӧ мукӧд связь средствоясӧн вӧдитчӧмӧн, кутшӧмъяс фиксируйтӧны уведомлениесӧ.
4. Ӧтйӧза прӧверка котыртысь ӧтйӧза прӧверка нуӧдны заводиттӧдз дас уджалан лунысь оз сёрджык тӧдмӧдӧ прӧверитан органса либӧ учреждениеса юрнуӧдысьӧс ӧтйӧза прӧверка нуӧдӧм йылысь аслас помшуӧмӧн, а сідзжӧ кадколастъяс, сійӧс нуӧдан да бӧртасъяс урчитан пӧрадок йылысь юӧрӧн.
Сэк, кор вежсьӧны ӧтйӧза прӧверка нуӧдан кадколастъяс, ӧтйӧза прӧверка котыртысь юӧртӧ та йылысь прӧверитан органса либӧ учреждениеса юрнуӧдысьӧс индӧм вежсьӧмъяс примитан лун бӧрся мунысь ӧти уджалан лун чӧжӧн.
5. Ӧтйӧза прӧверка нуӧдӧм йылысь юӧрсӧ йӧзӧдӧ сійӧс котыртысь аслас официальнӧй сайтын, а кор сійӧ абу – Коми Республикаса канму власьт органса официальнӧй сайтын, мый бердын сійӧс лӧсьӧдӧма, индӧм прӧверка нуӧдӧмсӧ заводиттӧдз вит уджалан лунысь оз сёрджык.
6.  Ӧтйӧза прӧверка нуӧдігӧн сійӧс котыртысь вермӧ волыны Коми Республикаса канму власьт органъясӧ да Коми Республикаса канму учреждениеясӧ тайӧ Оланпаслӧн 11 статьяӧн урчитӧм пӧрадокӧн.
7. Ӧтйӧза прӧверка нуӧдан бӧртасъяс серти сійӧс котыртысь индӧм прӧверка помалан лунсянь дас уджалан лун чӧжӧн дасьтӧ кывкӧрталан документ (акт), кутшӧмӧс тайӧ жӧ кадколастӧ ыстӧны прӧверитан органса либӧ учреждениеса юрнуӧдысьлы, мукӧд колана йӧзлы, а сідзжӧ ӧтйӧза контроль нуӧдысь субъект йӧзӧдӧ сійӧс аслас официальнӧй сайтын,  а кор сійӧ абу –  Коми Республикаса канму власьт органлӧн официальнӧй сайтын, мый бердын сійӧс лӧсьӧдӧма.

8 статья. Ӧтйӧза экспертиза нуӧдӧм
[bookmark: __DdeLink__2195_1851316980]1. Ӧтйӧза экспертиза нуӧдан пӧрадоксӧ урчитӧ сійӧс котыртысь Федеральнӧй оланпас, мукӧд федеральнӧй оланпас да Россия Федерацияса мукӧд нормативнӧй инӧда акт, тайӧ Оланпас да Коми Республикаса мукӧд нормативнӧй инӧда акт серти.
Ӧтйӧза экспертиза котыртысьӧн лоӧ ӧтйӧза контроль нуӧдысь субъект.
2. Ӧтйӧза экспертизасӧ нуӧдӧны ӧтйӧза экспертиза котыртысьлӧн сійӧс нуӧдӧм йылысь помшуӧм серти, кутшӧмӧс примитӧны ӧтйӧза экспертиза нуӧдны вӧзйысьлӧн шыӧдчӧм серти, кутшӧмӧс индӧма Федеральнӧй оланпаслӧн 22 статьяын.
3.  Вӧзйысьлӧн ӧтйӧза экспертиза нуӧдӧм йылысь шыӧдчӧм воигӧн татшӧм экспертиза котыртысь индӧм шыӧдчӧм босьтан лунсянь дас нёль уджалан лун чӧжӧн видлалӧ шыӧдчӧмсӧ да примитӧ ӧтйӧза экспертиза нуӧдӧм йылысь либӧ нуӧдӧмын ӧткажитӧм йылысь помшуӧм.
Ӧтйӧза экспертиза нуӧдӧмын ӧткажитан подувъяссӧ урчитӧны  ӧтйӧза экспертиза нуӧдан пӧрадокӧн, кутшӧмӧс индӧ ӧтйӧза экспертиза котыртысь.
Ӧтйӧза экспертиза котыртысь тайӧ юкӧнса медводдза абзацын индӧм кадколастӧ юӧртӧ ӧтйӧза экспертиза нуӧдны вӧзйысьлы примитӧм помшуӧм йылысь пошта связь, факсимильнӧй связь пыр либӧ мукӧд связь средствоясӧн вӧдитчӧмӧн, кутшӧмъяс фиксируйтӧны уведомлениесӧ.
4. Ӧтйӧза экспертиза нуӧдӧм йылысь юӧрсӧ сійӧс котыртысь йӧзӧдӧ аслас официальнӧй сайтын, а кор сійӧ абу – Коми Республикаса канму власьт органлӧн официальнӧй сайтын, мый бердын сійӧс лӧсьӧдӧма, индӧм экспертиза нуӧдӧм йылысь помшуӧм примитан лунсянь дас уджалан лун чӧжӧн.
5. Ӧтйӧза экспертизалӧн бӧртасъяс серти сійӧс котыртысь индӧм экспертиза помалан лунсянь дас уджалан лун чӧжӧн дасьтӧ кывкӧрталан документ (кывкӧртӧд), кутшӧмӧс тайӧ жӧ кадколастӧ ыстӧны колана Коми Республикаса канму власьт органъясӧ, Коми Республикаса канму учреждениеясӧ видлалӧм вылӧ да обнародуйтӧны Федеральнӧй оланпас серти, сы лыдын йӧзӧдӧны “Ӧтуввез” юӧртан да телекоммуникация везйын.
9 статья. Ӧтйӧза видлалӧмсӧ нуӧдӧм
1. Йӧзкотырлы тӧдчана юалӧмъяс, Коми Республикаса канму власьт органъяслысь, Коми Республикаса канму учреждениеяслысь помшуӧм балаяс ӧтйӧза видлалӧм нуӧдан пӧрадоксӧ урчитӧ сійӧс котыртысь Федеральнӧй оланпас, мукӧд федеральнӧй оланпас да Россия Федерацияса мукӧд нормативнӧй инӧда акт, тайӧ Оланпас да Коми Республикаса мукӧд нормативнӧй инӧда акт серти.
Ӧтйӧза видлалӧм котыртысьясӧн Федеральнӧй оланпас серти вермӧны лоны ӧтйӧза контроль нуӧдысь субъектъяс, ӧтйӧза ӧтувъяс да абу канму абу коммерческӧй мукӧд организация.
2. Сэк, кор федеральнӧй оланпасӧн мукӧдтор абу урчитӧма, ӧтйӧза видлалӧм котыртысьлы йӧзкотырлы тӧдчана юалӧмъяс серти, Коми Республикаса канму власьт органъяслысь, Коми Республикаса канму учреждениеяслысь помшуӧм балаяс серти ӧтйӧза видлалӧмсӧ нуӧдӧм йылысь помшуӧм сыӧн примитан лунсянь дас уджалан лун чӧжӧн быть колӧ йӧзӧдны аслас официальнӧй сайтын, а кор сійӧ абу – Коми Республикаса канму власьт органлӧн официальнӧй сайтын, мый бердын сійӧс лӧсьӧдӧма, ӧтйӧза видлалӧм вылӧ сетӧм юалӧм, сійӧс нуӧдан да сылысь бӧртасъяс урчитан кадколаст да пӧрадок йылысь юӧр, а сідзжӧ сылӧн веськӧдлӧм улысь став материалсӧ, кутшӧмъяс йитчӧны ӧтйӧза видлалӧм вылӧ сетӧм юалӧмкӧд.
2. Ӧтйӧза видлалӧмсӧ нуӧдӧм водзын сійӧс котыртысь вынсьӧдӧ ӧтйӧза видлалӧмлысь уджтас да могмӧдӧ участвуйтысьясӧс ӧтйӧза видлалӧм вылӧ сетӧм юалӧм серти материалъясӧн .
4. Ӧтйӧза видлалӧм вылӧ сетӧм йӧзкотырлы тӧдчана юалӧмъяс да Коми Республикаса канму власьт органъяслӧн, Коми Республикаса канму учреждениеяслӧн помшуӧм балаяс серти пасйӧдъяссӧ, вӧзйӧмъяссӧ ыстӧны ӧтйӧза видлалӧм котыртысьлы ӧтйӧза видлалӧм вылӧ урчитӧм кадколастъясӧ.
5. Ӧтйӧза видлалӧм котыртысь:
1) лэдзӧ участвуйтысьясӧс ӧтйӧза видлалӧмсӧ нуӧдан жырйӧ да пасйӧ найӧс;
2) сетӧ сылӧн веськӧдлӧм улысь материалъяс, кутшӧмъяс колӧны ӧтйӧза видлалӧм вылӧ;
3) ӧтйӧза видлалӧм нуӧдігӧн аслас компетенцияын могмӧдӧ ӧтйӧза видзчысянлунсӧ да пӧрадокӧ кутчысьӧмсӧ.
6. Ӧтйӧза видлалӧмсӧ нуӧдӧ веськӧдлысь, кодӧс индӧ ӧтйӧза видлалӧм котыртысь.
Веськӧдлысь юӧртӧ ӧтйӧза видлалӧмын участвуйтысьясӧс юалӧмлӧн сюрӧс йылысь, кутшӧмӧс колӧ видлавны, да ӧтйӧза видлалӧм нуӧдан пӧрадок йылысь.
7. Ӧтйӧза видлалӧмлӧн бӧртасъяс серти сійӧс котыртысь индӧм видлалӧм помалан лунсянь дас уджалан лун чӧжӧн дасьтӧ кывкӧрталан документ (сёрнигижӧд), кутшӧмӧс тайӧ жӧ кадколастӧ ыстӧ колана Коми Республикаса канму власьт органъясӧ, Коми Республикаса канму учреждениеясӧ видлалӧм вылӧ да обнародуйтӧ Федеральнӧй оланпас серти, сы лыдын йӧзӧдӧ “Ӧтуввез” юӧртан да телекоммуникация везйын.

 10 статья. Ӧтйӧза (йӧзлы восьса) кывзӧмъяс нуӧдан случайяс

	 Ӧтйӧза (йӧзлы восьса) кывзӧмъяс нуӧдӧны Федеральнӧй оланпас серти гӧгӧртас видзан, кар стрӧитан, канму могъяс вылӧ вузӧс, уджъяс, услугаяс ньӧбан юкӧнъясын да мукӧд юкӧнын канмусянь веськӧдлан юалӧмъяс серти Коми Республикаса мукӧд оланпасӧн урчитӧм случайясын.           

11 статья. Случайяс да пӧрадок, кутшӧмъяс дырйи ӧтйӧза 				контроль нуӧдысь субъектъяс вермӧны волыны 				Коми Республикаса канму власьт органъясӧ да 				Коми Республикаса канму учреждениеясӧ

1. Ӧтйӧза контроль нуӧдысь субъектъяс вермӧны волыны Коми Республикаса канму власьт органъясӧ да Коми Республикаса канму учреждениеясӧ, кутшӧмъяс серти нуӧдӧны ӧтйӧза контроль, сэк, кор нуӧдӧны ӧтйӧза прӧверка.
2. Ӧтйӧза контроль нуӧдысь субъект ыстӧ Коми Республикаса канму власьт органӧ, Коми Республикаса канму учреждениеӧ волӧм йылысь гижӧда уведомление (водзӧ лӧсялӧмӧн – орган, учреждение, уведомление) индӧм органӧ либӧ учреждениеӧ волан кадпасӧдз сизим уджалан лунысь оз сёрджык.
3. Уведомлениеын индыссьӧ:
1) волан подув да мог;
2) волан кадпас да кад;
3) йӧзлӧн персональнӧй состав, кодъясӧс ӧтйӧза контроль нуӧдысь субъект уполномочитӧма волӧм вылӧ.
4. Уведомлениесӧ позьӧ ыстыны пошта связь, факсимильнӧй связь пыр либӧ мукӧд связь средствоясӧн вӧдитчӧмӧн, кутшӧмъяс фиксируйтӧны уведомлениесӧ.
5. Органлы либӧ учреждениелы уведомление босьтігӧн уведомление босьтан лунсянь кык уджалан лунысь оз сёрджык быть колӧ гижӧмӧн эскӧдны волан кадпассӧ да кадсӧ факсимильнӧй связь пыр либӧ мукӧд связь средствоясӧн вӧдитчӧмӧн, кутшӧмъяс фиксируйтӧны уведомлениесӧ, ӧтйӧза контроль нуӧдысь субъектлы та йылысь юӧртӧмӧн, а сідзжӧ лэдзны ӧтйӧза контроль нуӧдысь субъектӧс органӧ либӧ учреждениеӧ либӧ сӧгласуйтны ӧтйӧза контроль нуӧдысь субъекткӧд мӧд волан кадпас да кад.
6. Ӧтйӧза контроль нуӧдысь субъектъяс вермӧны: 
1) волыны органъясӧ либӧ учреждениеясӧ налысь уджсӧ котыртан юалӧмъяс серти локальнӧй нормативнӧй актъясӧ кутчысьӧмӧн. 
2) сёрнитны органъясса да учреждениеясса чина йӧзкӧд да мукӧд уджалыськӧд, а сідзжӧ гражданакӧд, кодъяс босьтӧны индӧм  органъяслысь да учреждениеяслысь услугаяс, примитны индӧм гражданасянь вӧзйӧмъяс, заявлениеяс да норасьӧмъяс.
3) федеральнӧй оланпастэчасӧн урчитӧм пӧрадокын корны да босьтны органъяслысь либӧ учреждениеяслысь тӧдмӧгъяс да документъяс, кутшӧмъяс колӧны волан мог збыльмӧдӧм вылӧ, юӧр кындзи, кӧні эм тӧдмӧгъяс, кутшӧмъяс лоӧны канму гусяторйӧн, аспас йылысь тӧдмӧгъяс да юӧр, мыйӧн вӧдитчӧмсӧ дзескӧдӧма федеральнӧй оланпасъясӧн.

12 статья. Кывкӧрталана положениеяс
Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.

